
 Аюпова Алия Нәби кызы
Тема: Боерык фигыль

Максат:
Борык фигыль турында төшенчә бирү, аның мәгънәсен аңлату; укучыларның фикерләү сәләтен үстерү, сүз байлыгын арттыру; туган илгә, күренекле шәхесләргә карата ихтирам тәрбияләү, туган як табигатенең матурлыгын күрсәтү.

Материал: Асылгәрәевә Р.Ә., Зиннәтова М.З. Татар теле: Рус урта гомуми белем мәктәпләре 7 нче сыйныфы өчен дәреслек. – Казан: Мәгариф, 2005 ел, 50-52 битләр.
Җиһазлау: Компьютер, проектор, дәрес буенча презентация, сүзлекләр, релаксация өчен музыка.

Дәреснең тибы: яңа материалны аңлату.

Методлар: әңгәмә, өлешчә эзләнү, нәтиҗә чыгару.

Алымнар: аңлату, сөйләү, иҗади эш, сәнгатьле уку, тәрҗемә, ярыш.
Принциплар: күрсәтмәлелек, аңлаешлылык, эзлеклелек, яшь үзенчәлекләрен исәпкә алу, фәннилек.

Дәрес барышы:
1. Оештыру. Сәламләү.

(проекторда табышмак күрсәтелә)

Юк аягы, юк күзе,

Сөйли, өйрәтә үзе.

Телгә аннан оста юк,

Аннан якын дус та юк.

Укучылар җавабын таба (китап).
Укытучы:
· Укучылар, дәресебезне бу табышмактан башлауның сере нидә? (балалар җавап бирәләр)
· Дөрес, бүген 2 нче апрель – “Халыкара балалар китабы көне ”.
2. Фонетик күнегү өстендә эш (проекторда күрсәтелә):
Белем алыйм дисәң ничаклы,

Сөй, хөрмәт ит, ярат китапны. (Г. Тукай )

(алыйм, хөрмәт ит, ярат сүзләрен тикшерү).
3. Фигыльләрнең төркемчеләрен кабатлау:
· Г.Тукайның әлеге шигырь юлларында нинди сүз төркемнәре бар?

· Монда иң күп очраган сүз төркемен атагыз (фигыль).

· Фигыль нәрсәне белдерә?

· Фигыльнең сорауларын әйтегез.

· Фигыльнең төркемчәләрен санап чыгыгыз.

Проекторда фигыль төркемчәләре таблицасы күрсәтелә, затланышлы һәм затланышсыз фигыльләргә аңлатма бирелә
